
Ներածություն 

    Ներառական կրթությունը յուրաքանչյուր երեխայի համար, այդ թվում՝ 

կրթության առանձնահատուկ պայմանների կարիք ունեցող, զարգացման 

առանձնահատկություններին համապատասխան անհրաժեշտ պայմանների և 

հարմարեցված միջավայրի ապահովման միջոցով կրթական գործընթացին 

առավելագույն մասնակցության և հանրակրթական պետական չափորոշչով 

սահմանված արդյունքի ապահովումը:Ներառական կրթությունը կրթական 

այնպիսի ծրագիր է, որը բացառում է ամեն տեսակ խտրականություն երեխաների 

նկատմամբ, ապահովում է հավասար վերաբերմունք բոլոր մարդկանց հանդեպ, 

կրթական համակարգում ստեղծում է ուրույն պայմաններ կրթության 

առանձնահատուկ պայմանների կարիքներ ունեցող անձանց համար:Ներառական 

կրթությունը կրթության զարգացման գործընթաց է, որը ենթադրում է կրթության 

մատչելիություն բոլորի համար, երեխաների ամենատարբեր կարիքների 

բավարարմանն ուղղված բոլոր տեսակի միջոցների ապահովում, ինչը 

հանրակրթական դպրոց մտնելու այցեքարտ է ընձեռնում հաշմանդամություն 

ունեցող  երեխաներին:Ներառական կրթությունը ձգտում է հասնել ուսուցման 

նկատմամբ առավել ճկուն մոտեցման` բավարարելու մարդկանց զանազան 

կրթական պահանջները: 

   Հետազոտության արդիականությունը:  Մարդկության զարգացման 

ընթացքում հաշմանդամություն ունեցող անձանց իրավունքների ձևավորումն ու 

սահմանումն անցել են երկար ճանապարհ՝ խղճահարությունից մինչև 

սոցիալական բազմաթիվ ծառայությունների մատուցում։   

    Ներառական կրթությունը ձգտում է հասնել ուսուցման նկատմամբ առավել 

ճկուն մոտեցման` բավարարելու մարդկանց զանազան կրթական պահանջները: 

Եթե ներառական կրթության մտցրած փոփոխությունները ուսուցումն ավելի 

արդյունավետ դարձնեն, ապա կշահեն բոլոր երեխաները, այլ ոչ միայն կրթության 

առանձնահատուկ պայմանների կարիքներ ունեցողները, իսկ դա հնարավոր է 

իրականացնել «Ուսումնառության համընդհանուր ձևավորման» միջոցով։ Ինչով էլ 

պայմանավորված է թեմայի արդիականությունը։ 

     Հետազոտության նպատակն է ներկայացնել  «Ուսումնառության 

համընդհանուր ձևավորման սկզբունքի» առավելությունները ։  

   Նպատակից բխումում են հետևյալ խնդիրները. 

• իրականացնել հետազոտության թեմայի շուրջ մասնագիտական 

գրականության վերլուծություն, 

• մեկնաբանել «Ուսումնառոթյան համընդհանուր ձևավորում» 

հասկացությունը և ներկայացնել առավելությունները  

Հետազոտության ընթացքում կիրառվել են հետևյալ մեթոդները՝ 

• գիտատեսական գրականության վերլուծություն, 

• գործնական մեթոդներ։ 

«ՈՒՍՈՒՄՆԱՌՈՒԹՅԱՆ     ՀԱՄԸՆԴՀԱՆՈՒՐ 

ՁԵՎԱՎՈՐՄԱՆ» ՍԿԶԲՈՒՆՔԻ  ԱՌԱՎԵԼՈՒԹՅՈՒՆՆԵՐԸ 

ԵՎ ԲԱՑԹՈՂՈՒՄՆԵՐԸ 

     «Համընդհանուր ձևավորում» հասկացությունն առաջին անգամ օգտագործել է 

Ռոն Մեյսը` նկարագրելու համար բոլորի` այդ թվում հաշմանդամություն ունեցող 

անձանց համար հասանելի շինություններ կառուցելու գաղափարախոսությունը։ 

Նա  անվասայլակով էր տեղաշարժվում և անվերջ խնդրում էր, որ շենքերում 

ապահովվի ֆիզիկական մատչելիությունը։ Ի վերջո, նա առաջարկեց շենքերը 

նախագծելիս հաշվի առնել մատչելիության հանգամանքը` խնայելով ժամանակ, 

գումար և բարելավելով բոլորի կյանքը։  

Կան համընդհանուր ձևավորման բազմաթիվ այլ օրինակներ.  

● Ճամփեզրերի կտրվածքները, որոնք ստեղծվել են սայլակով տեղաշարժվողների 

համար, բայց անհրաժեշտ են անվասայլակներ օգտագործողներին, 

մանկասայլակով երեխայի հետ զբոսնող ծնողներին, հեծանվորդներին և այլոց։  

● Աուդիոգրքերը, որոնք ստեղծվել են տեսողության խանգարումներ ունեցող 

անձանց համար, բայց լայնորեն կիրառվում են նաև տեղեկությունը լսողությամբ 

ընկալել նախընտրող, կարդալու ժամանակ չունեցող անձանց կողմից։  

● Ձայնային ազդանշանով վերելակները, որոնք տեսողության խանգարում 

ունեցող անձանց նախազգուշացնում են վերելակի ժամանելու մասին, բայց 

օգտակար են նաև հեռախոսի մեջ խորասուզվածների համար: 

      2000-ականների սկզբին համընդհանուր ձևավորման սկզբունքները 

տեղափոխվեցին նաև կրթության ոլորտ` վերանվանվելով ուսումնառության 

համընդհանուր ձևավորում (ՈՒՀՁ)։ Այդ պրակտիկան լայն տարածում գտավ 

ներառման կրթության համատեքստում` նպատակ ունենալով կրթական 

համակարգերը հարմարեցնելու բոլոր սանների կարիքներին ու 

առանձնահատկություններին։ 

     ՈՒՀՁ-ի հիմքում այն սկզբունքն է, որ նյութի բովանդակությունը ակադեմիական 

փորձառության ամենակարևոր մասն է, սակայն ուսուցիչները սաններին 

դասապրոցեսում ներգրավելու համար բազմազան միջոցներ կիրառելու 

վարպետություն պետք է ցուցաբերեն։ Այս մոտեցումն ուղղված է ամբողջ 

դասարանին և հիմնված է երեխաների անհատականության, կենսափորձի, 

սովորելու ոճի, մշակութային ու կրոնական գիտակցության, հաշմանդամության 

փաստի և լեզվական ընդունակությունների համար դասավանդման արդյունավետ 

ձևեր գտնելու և երեխաների առանձնահատկությունների նկատմամբ հարգանքի 

վրա։  

     Ներառման գործում ՈՒՀՁ-ի կարևոր ներդրումներից մեկը մանկավարժի 

ուշադրության կենտրոնացումն է սանների բազմազանության վրա։ Հայաստանում 

մասնագետների կողմից քայլեր են արվում հաշմանդամության ընկալումը 

վերաիմաստավորելու համար։  

      Կրթության առանձնահատուկ պայմանների կարիքը գնահատելիս սանի 

խնդիրները մատնանշելու փոխարեն առանձնացվում ու երևան են բերվում նրա 

ռեսուրսները և ներուժը։ Խորհրդային տարիներին ենթադրվում էր, որ բոլոր 

մարդիկ իրար նման են, կատարյալ, գեղեցիկ, առանց խնդիրների։ Բոլոր նրանք, 

ովքեր չէին բավարարում այս չափանիշներին (ունեին տեսողական, լսողական, 

ֆիզիկական, մտավոր, նույնիսկ խոսքի և հաղորդակցման խնդիրներ), մեծանում 

էին հատուկ գիշերօթիկ հաստատություններում, իրենց ընտանիքներից ու 

հասարակությունից առանձնացված։ [3] 

    Այսօր Հայաստանում գնալով ավելի է տարածվում բազմազանության 

նկատմամբ հանդուրժողականությունը, և այն փաստի ընդունումը, որ մարդիկ 

տարբեր կերպ են ընկալում ու իմաստավորում տեղեկատվությունը, ճանաչում 

պատկերները, նրանց մոտ նյութի նկատմամբ հետաքրքրություն առաջանում է 

դասավանդման որոշակի մոտեցման կիրառման դեպքում։ ՈՒՀՁ-ն ուշադրություն 

է դարձնում այն իրողությանը, որ ցանկացած դպրոցում սովորում են կրթության 

ամենատարբեր պայմանների կարիքներ ունեցող բազմազան երեխաներ։ ՈՒՀՁ-ն 

հրաժարվում է այն տեսակետից, որ սանները լինում են «նորմալ» և «ոչ նորմալ», 

կամ սովորական և կրթության առանձնահատուկ պայմանների կարիք ունեցող [3]։  

       Այս ընդգրկուն հայեցակարգը ուսուցիչներին հնարավորություն է տալիս 

առանձին թեմաներ դասավանդելիս, մարտահրավերը հարմարեցնել սանների 

անհատական առանձնահատկություններին։ Այսպես, ուսուցիչը կարող է 

ավելացնել կամ պակասեցնել դասանյութի ծավալը, առաջադրանքները։ ՈՒՀՁ-ի 

ուղղությամբ իրականացված հետազոտությունները վկայում են, որ որոշ սանների 

համար յուրացման չափանիշները կամ ակնկալիքները փոփոխելու 

անհրաժեշտությունը կարող է սակավ լինել, եթե դասավանդելիս կիրառվեն 

բազմազան նյութեր։ Այսպես, կան  ուսուցման դժվարություններ ունեցող 

սաններին վերաբերող դեպքեր, ում ուսումնառության արդյունավետությունը 

բարձրացել է, երբ ուսուցիչները հրաժարվել են դասախոսելու և միայն տպագիր 

նյութերով դասավանդելու ավանդական ձևից։ Նման սանների հետ աշխատելիս 

հատուկ պայմանների և փոփոխություններ մտցնելու կարիքը կարող է նվազել, 

եթե ուսուցիչը դասը պլանավորելիս ցուցաբերի ճկունություն։ Այն դեպքում, երբ 

սանների կրթության առանձնահատուկ պայմանների կարիքները վաղօրոք 

նկատի են առնվում և մատչելի դասավանդումը դրվում է դասի պլանավորման 

հիմքում՝ բոլորը կարողանում են ավելի լավ սովորել։  

        Ուսումնառության համընդհանուր ձևավորման սկզբունքները խարսխված են 

ուսուցման երեք տեսակների վրա՝ ճանաչողական, ռազմավարական և հուզական։ 

Ճանաչողական ուսուցումը վերաբերում է սանի՝ հասկացություններ ճանաչելու և 

մտապահելու կարողությանը։ Սրան սովորաբար նպաստում է ուսուցչի 

աշխատանքը կամ տեքստի ընթերցումը։ Ռազմավարական ուսումնառությունը 

վերաբերում է որոշակի բովանդակությանը, հասկացություններին արձագանքելու 

սանի կարողությանը կամ հմտություններին։ Ռազմավարական ուսումնառության 

համար սանը պետք է ծանոթանա (ճանաչի) և կարողանա արձագանքել 

հասկացությանը։ Ոսուցման այս տեսակը հաճախ անցկացվում է գրավոր 

առաջադրանքների կամ դասարանում բանավոր պատասխանելու միջոցով։ 

Հուզական յուրացումը վերաբերում է նյութը յուրացնելու սանի մոտիվացիային։ [1] 

       ՈՒՀՁ-ն ունի երեք հիմնական սկզբունք, որը ուսուցիչներին հնարավորություն 

է տալիս ուսումնական գործընթացը պլանավորելու սանների կարիքներին 

համապատասխան։ ՈՒՀՁ սկզբունքները համապատասխանում են մի 

գաղափարախոսության, որը ողջունում է սանների տարբերությունները։ 

Ուսուցիչները կարող են բարելավել իրարից տարբեր սանների 

ուսումնառությունը՝ ճանաչողական, ռազմավարական և հուզական 

ուսումնառության բազմազան հնարավորություններ ստեղծելով։ Դասավանդման 

այսօրինակ ճկունությունը բացառում է ուսուցչի կողմից դասախոսություն 

կարդալու, սանների կողմից նշումներ կատարելու և վերջապես, անցածի 

վերաբերյալ «քննություններ» հանձնելու ավանդական մոտեցումը։ Դրանք  կարող 

են խոչընդոտ լինել այն սանների համար, ովքեր դժվարանում են հասկանալ 

ուսուցչի խոսքը, գրել կամ մտապահել։ Ավանդական մոտեցումը կարող է նաև 

խոչըդոտներ առաջացնել այն երեխաների համար, ովքեր ավելի լավ են սովորում 

փոխներգործուն միջավայրերում կամ փոքր խմբերում։ Այդ ամենը կարող է լինել 

համընդհանուր ձևավորման մասը, սակայն դրանք դասավանդման ժամանակ 

կիրառվող բազմաթիվ մեթոդներից ընդամենը մի քանիսն են։  

ՈՒՀՁ-ի երեք սկզբունքները հետևյալն են՝  

1. Ճանաչողական ուսուցման օժանդակում` նյութը ներկայացնելու բազմազան 

միջոցների կիրառմամբ։  

2. Ռազմավարական ուսումնառության օժանդակում` արտահայտվելու համար 

բազմաթիվ հնարավորությունների ընձեռմամբ։  

3. Հուզական ուսուցման օժանդակում` ներգրավման բազմաթիվ միջոցների 

կիրառմամբ։  

Կրթական գործընթացի հիմքում երբեմն կարող է ընկնել ՈՒՀՁ ոչ թե մեկ, այլ մի 

քանի սկզբունք, քանի որ ճկուն մոտեցմամբ կազմակերպված դասերը պահանջում 

են բազմազան միջոցների կիրառում։ Օրինակ, կենսաբանության դասի  ուսուցման 

մոտիվացնող մոտեցումը կարող է դիտարկվել ինչպես հուզական, այնպես էլ 

ռազմավարական ուսումնառության տարբերակ։ [1] 

       Կրթական համակարգում  համընդհանուր ձևավորման օգտագործումը 

միտված է ներառական գործընթացի բարելավմանը։ Համընդհանուր ձևավորումն 

ուղղված է երեխաների տարբերակումը վերացնելուն, ելնելով նրանից, որ 

յուրաքանչյուր անհատ տարբեր կերպ է սովորում և որ բազմազան մոտեցումների 

կիրառումը կօգնի բոլոր սաններին։ Միաժամանակ, համընդհանուր ձևավորումը 

ավելի խոր իմաստ ունի, քան պարզապես «լավ դասավանդումը»։ Ըստ Էդիբերնի 

(2010), համընդհանուր ձևավորումը ուսուցիչների կողմից անընդմեջ սովորելու և 

կատարելագործվելու անհրաժեշտության ընդունումն է։ Հեշտ չէ ունենալ 

համընդհանուր ձևավորման սկզբունքներին համապատասխանող դասարան։ 

Սակայն, երբ ուսուցիչը հիմնավորապես ընդունում են դասարաններում տարբեր 

ունակությունների տեր սանների ներկայությունը և դասապրոցեսը 

կազմակերպում են այնպես, որպեսզի ներգրավեն բոլոր սաններին, ՈՒՀՁ-ն 

կատարելագործվում է։ Գոյություն ունեն դասավանդման ամենատարբեր 

մոտեցումներ, որոնք ուսուցիչների կողմից կարող են օգտագործվել դասարանում 

համընդհանուր ձևավորման խթանման համար։ Այս մոտեցումներից մի քանիսը 

նկարագրված են ստորև։ 

       Ուսումնական տարվա ընթացքում, իրենց սաններին ճանաչելով ու օգտվելով 

երեխաներին նկարագրող տեղեկատվական աղբյուրներից, դասավանդումը 

հարմարեցնում ենք  սանների կարիքներին։ Գործնականում, բազմազան 

միջոցների կիրառմամբ նյութը ներկայացնելը, արտահայտվելու համար 

բազմաթիվ հնարավորություններ ընձեռելը, և սանի համար ներգրավվածության 

բազմազան միջոցների տրամադրումը կարող է տարբեր դասարաններում և 

տարբեր առարկաներից տարբեր լինել։ Այսպես, դա կարող է նշանակել 

ընդհանուր առմամբ, բազմազան մոտեցումների կիրառում նյութը ներկայացնելիս, 

բազմազան հնարավորությունների ընձեռում երեխաներին` սովորածը 

վերարտադրելիս և դասապրոցեսում ներգրավվելիս։ Օրինակ՝ ցուցադրում ենք  

տողատակերով տեսահոլովակ, որպեսզի սանները միաժամանակ կարողանան 

կարդալ տեսահոլովակում ներկայացվող տեղեկատվությանը վերաբերող տեքստը։ 

Սա կարելի է համարել պայմանների բարելավում լսողության խանգարում 

ունեցող սանի համար, սակայն բովանդակությունը հասկանալի դարձնելու 

առումով՝ ճկուն մոտեցում է բոլոր սանների համար։ Լրացուցիչ օրինակներ են 

մեծադիր նկարները կամ պաստառները, դրանց վրա տարբեր գույներով 

նշումները,  թեմային առընչվող տեսահոլովակները կամ տեսասահիկը, 

կենդանիների մոդելները, դասի պարզեցված օրինակը, ընդգծված բառերը, այլ։ 

Գոյություն ունեն մտքերը շարադրելուն օգնող տարբեր մոտեցումներ, օրինակ՝ 

շարադրանքի պլանի կազմում, դիագրամներ, հասկացությունների քարտեզներ, 

ձայնագրված «բարձրաձայն մտքեր» և նկարներ։  

      Օրինակ` թկոլոգիայի պարապմունքների նպատակային հմտությունն այն է, որ 

երեխան կարողանա յուրացնել կենդանիների տիպերը,  հիմնական 

հասկացությունները, կենսագործունեության համար  անհրաժեշտ գիտելիքները։ 

Այդ պարապմունքների ընթացքում  տեղեկատվությունը կարող է ներկայացվել 

բանավոր՝ տեսահոլովակի կամ քննարկման միջոցով։ Հասանելիության հետ 

մեկտեղ բոլոր սաները իրավունք ունեն ակտիվ մասնակցություն ցուցաբերելու 

պարապմունքներին։ Այդպիսի ակտիվ իրենց համար օգտակար տարբերակը։ 

Ստեղծում ենք շաբլոններ՝ մասամբ լրացված հատվածներով և տալիս  հղումներ՝ 

ավելի շատ տեղեկատվություն քաղելու համար։ Քանի որ այս հանձնարարության 

կատարման համար երկար ժամանակ է պահանջվում, այն բաժանում ենք մասերի 

և առաջարկում խմբային աշխատանք ու հետադարձ կապ, որպեսզի սաններին 

օգնենք ընթացքում վերանայելու իրենց աշխատանքը։ Միաժամանակ 

տրամադրում ենք գործընթացի մոդելներ` ցույց տալով այլ սանների 

աշխատանքները, մատնանշելով աշխատանքի կատարման բազմազան ձևերը։  

     Ներառական միջավայրում վերանայվում է  համակարգը ՝ սաների 

ուսումնառության խոչընդոտները վեր հանելու համար։ Վերանայումից հետո 

կազմվում է սանի առաջընթացին օժանդակելու գործողությունների պլան։ Այդ 

պլանը կարող է ներառել հավելյալ աջակցություն։ Մանկավարժը  նախ և առաջ 

մտածում է,  թե արդյո՞ք ուսուցման խոչընդոտը  միջավայրն է, իրենք իրենց 

հարցնելով.  

1. Առկա՞ է նպատակային հմտություններ սովորեցնելու համար անհրաժեշտ 

հասանելիություն և հնարավո՞ր է արդյոք դա փոխել։ 

 2. Արդյո՞ք փորձ կատարվել է նյութը մատուցելու բազմազան ձևերով` դրանք 

լավագույնս համապատասխանեցնելով երեխաների կարիքներին։ 

 3. Կա՞ն ավելի լավ ձևեր, որոնցով կարելի է օգնել սանին` դրսևորելու իր 

սովորածը։  

4. Արդյո՞ք խմբում կան սանի ուսմանը խոչընդոտող գործոններ (օրինակ՝ 

ձանձրալի մթնոլորտ, աղոտ լուսավորություն, ճնշումներ մյուս երեխաների  

կողմից, անհարմար դիրք)։ 

      Այսպիսով,  «Ուսուցման համընդհանուր ձևավորումը», ինչպես անունը հուշում 

է, ուսուցման նպաստավոր միջավայր ստեղծելն է բոլոր սաների համար։ Այն 

կոչված է բարելավելու ներառականությունը՝ մանկավարժի  վրա դնելով 

դասավանդման և ուսումնական գործընթացի կազմակերպման 

պարտականությունները։ 

    Այժմ, ներկայացնեք դասի  պլանավորման նմուշ. 

Դասի նպատակը 

Դասի ավարտին մասնակիցները 

կկարողանան ․․․ 

Կարևոր դրույթները 

Բանալի հասկացությունները, 

անվանումներ, որոնք մասնակիցը 

պետք է սովորի 

Անհրաժեշտ 

նյութերը, 

պարագաներ 

Ի՞նչ է անհրաժեշտ 

դասի համար-

դիդակտիկ 

պարագաներ 

դասի ամեն փուլի 

համար: 

 

● Սահուն, արտահայտիչ 

կարդալ տեքստը, 

մեկնաբանել իմաստը, 

եզրահանգել, 

ստեղծագործաբար 

վերարտադրել հեքիաթի 

բովանդակությունը 

● Սովորեցնել օժանդակ բայի 

ժխտական ձևերը և դրանց 

ուղղագրությունը 

● Խմբային աշխատանքի 

հմտությունների ձևավորում, 

ընթերցանության նկատմամբ 

հետաքրքրության ձևավորում 

 

 

 

 

● օժանդակ բայ 

 

● առած 

● իրապատում 

●  Պաստառ՝ 

թեմատիկ 

նկարներով, 

քսակ, որի 

մեջ կլինեն 

շոկոլադե 

սալիկներ՝ոս

կեդրամների 

տեսքով: 

● Մեթոդներ՝ 

<<Կանխագու

շակումներ 

ըստ 

արտահայտո

ւթյունների>>, 

<<Կարուսել>

>, <<Զրույց>>, 

<<Դերային 

խաղ>>, T-

աձև 

աղյուսակ 

<<Կռահիր 

ծածկագրված 

բառը>>: 

 

Դասարանի, դասի նախապատրաստում 

Ի՞նչ պետք է լինի դասարանում, սեղանին երբ մասնակիցները մինչեւ աշակերտների 

Ուղղորդումներ 

պլանավորելու համար եւ 

ՈՒՀՁ (UDL) ՈւՂԵՆԻՇՆԵՐ 

Վարողի  գործողությունների նկարագրություն, 

հրահանգներ, հարցեր 

Ուղղորդումներ 

պլանավորելու համար 

1. Վարքային եւ այլ 

սպասելիքների 

ներկայացում 

2. Ի՞նչ են սովորելու 

աշակերտները (դասի 

թեման եւ նպատակը) 

3. Կարեւոր դրույթների ու 

 

1․ Հեքիաթների ի՞նչ տեսակներ գիտեք։ 

2․ Այժմ կընթերցնենք մի հեքիաթ, որտեղ այս անգամ 

հանդես են գալիս մարդիկ։ 

 Ի՞նչ եք կարծում՝ հեքիաթի ո՞ր տեսակին կպատկանի այն։/ 

դասարան մտնելը 

    դասագիրք, տետրեր, ուսումնական նյութեր 

Պաստառ՝ թեմատիկ նկարներով, քսակ, որի մեջ կլինեն շոկոլադե սալիկներ՝ոսկեդրամների տեսքով: 

 

Գնատահում 

Նկարագրեք՝ ինչպե՞ս պետք է չափեք աշակերտների առաջընթացը կամ դասի նպատակին 

հասնելը (առաջադրանք) 

 

●         Կիրառելով չափորշչին վերաբերվող պահանջներին համապատասխան 

կարողություներն ու հմտությունները ( գիտելիք, ընկալում, կիրառում, 

վերլուծություն, գնահատում), սովորողը ամբողջական և հստակ 

պատկերացում կունենա օժանդակ բայերի  մասին։ 

● ·       Կկարողանա դասանյութը հասկանալով և արտահայտիչ կարդալ : 

● ·       Կգտնի բացատրության կարիք ունեցող բառերի իմաստը բառարաններից 

կամ այլ աղբյուրներից: 

○ ·        Դասի ավարտին սովորողը պետք է կարողանա սահմանել, 

վերլուծել, տարբերակել օժանդակ բայերը և դրանց գրությունը: 

●  Կկարողանա լրացնել բաց թողնված օժանդակ բայերը տրված 

առաջադրանքում: 

բառապաշարի 

ներկայացում, որոնք 

օգտագործվելու են դասի 

ժամանակ 

4. Ինչպե՞ս է դա կապվում 

նրանց նախկին 

գիտելիքների հետ:  

5. Ինչպե՞ս է կապվում իրական 

կյանքի հետ։ Ինչու՞ է դա 

կարևոր: 

6. Ի՞նչ են պատրաստվում 

անել դասին:  

7. Խթանիչ վարժություն (եթե 

կա) 

 

ՈՒՀՁ (UDL) ՈւՂԵՆԻՇՆԵՐ 

- (1.2)/(1.3) Ապահովել 

այլընտրանքներ լսողական եւ 

տեսողական  

տեղեկատվության համար  

- (3.1) Ակտիվացնել արդեն 

առկա գիտելիքը կամ 

ապահովել անհարաժեշտ 

տեղեկատվություն՝ նոր նյութ 

մատուցելուց առաջ  

- (3.3) Ուղղորդեք 

տեղեկատվության 

գործառնության, 

մտապատկերման և այն 

հմտորեն կիրառելու 

գործունեությունը  

- (7.1) Բավարար 

հնարավորություններ 

անհատական ընտրություն 

կատարելու և 

ինքնուրույնության համար  

-(7.2) Ուսումնառությունը 

կապել սովորողների 

իրականության, և իրական 

կյանքի հետ՝ ընդգծելով 

Իրապատում/։ 

3․ Ի՞նչ իրապատում հեքիաթներ գիտեք։ 

4․ Ի՞նչ առանձնահատկություններ ունեն իրապատում 

հեքիաթները։ 

Ցուցադրում ենք թեմատիկ պաստառ՝ օժանդակ բայերի 

վերաբերրյալ․ 

Հարցեր․ 

Բժիշկն ի՞նչ է անում /բժշկում է/։ 

Նկարիչն ի՞նչ է անում /նկարում է/։ 

Սղոցով ի՞նչ են անում / սղոցում են/։ 

Ո՞ր հարցրեին են պատասխանում գործողություն ցույց 

տվող բառերը/ի՞նչ է անում , ի՞նչ է լինում/ 

Իսկ գործողություն ցույց տվող բառերը մեկ բառով կոչվում 

են,,,/բայեր/ 

Քանի որ դասարանում ունենք տեսողական խնդրով 

աշակերտ , նրա համար հարմարեցումները կլինեն 

հետևյալը. 

● Նստեցնել  առաջին շարքում 

● Գրասեղանին ունենալ լրացուցիչ լույսի աղբյուր 

● Խոշորացույց 

● Դասանյութի  աուդիո տարբերակ 

սովորելու արժեքն ու 

կարևորությունը 

- (8.1) Ընդգծել և տեսանելի 

դարձնել նպատակների և 

վերջնարդյունքների 

կարևորությունը  

- (9.2) Զարգացնել 

դժվարություններն 

ինքնուրույն հաղթահարելու 

անձնային որակներն ու 

ռազմավարությունները  

Նոր Նյութի մատուցում - 15 րոպե 

Ուղղորդումներ 

պլանավորելու համար  

Վարողի  գործողությունների նկարագրություն, 

հրահանգներ, հարցեր 

Ուղղորդումներ 

պլանավորելու համար 

1. Ի՞նչ են սովորում 

աշակերտները:  

2. Ինչպե՞ս են սովորում 

այդ նյութը:  

3. Արդյո՞ք նոր նյութը 

հանգում է կարևոր 

դրույթներին եւ տանում 

դեպի դասի նպատակը: 
 

 

Ընթերցում ենք բնագիրը։ 

Իմաստի ընկալում՝ բնագիրն ընթերցելուց հետո կռահում են 

ծածկագրված բառերը։ 

Կարդում ենք <<Է>>-ի վերաբերյալ փոքրիկ տեքստը․ 

Լինում է , չի լինում մի բառ է լինում , անունը՝ է ։ Այս 

փոքրիիկ բառն ինքնուրույն չի կարողաում որևէ բան անել։ 

Շատ է տխրում։ Հանկարծ նախադասության միջից նրան 

ձայն է տալիս գրել բայը․ 

-Արի՛, կանգնի՛ր կողքիս և օգնի՛ր ինձ։ 

Այդպես նրանք միանում են ու դառնում են գրում է ։ 

Ուղղղորդված աշխատանք- 15 րոպե 

 Վարողի  գործողությունների նկարագրություն, 

հրահանգներ, հարցեր 

Ուղղորդումներ 

պլանավորելու համար 

1. Ի՞նչ հնարավորություն է 

տրվում աշակերտներին  

աշխատելու:  

2. Արդյո՞ք այդ աշխատանքը 

վերահսկվում, 

աշակերտներին օգնություն է 

տրվում : 

3. Արդյո՞ք ներկայացված նոր 

նյութը պատրաստել է 

աշակերտներին աշխատելու  

4. Կան սպասելիքներ լսելու, 

մասնակցելու մյուսներին 

օգնելու:  

5. Արդյո՞ք կատարվող 

գործողությունները 

կազմակերպված են:  

 

  

 

Կատարում ենք խմբային աշխատանք․<<Կարուսել>> 

Դասրանը բաժանում ենք երկու խմբի։ Բնագրի մի 

հատվածն  առաջարկում ենք կարդալ առաջին խմբին,մյուս 

հատվածը  

տալիս ենք կարդալու երկրորդ խմբին։ Աշակերտները 

փոխում են բնագրի հատվածները։ Երբ երկու խումբն էլ 

հավասարապես աշխատել, և ծանոթացել է բնագրին, 

կիրառում ենք <<T-ձև աղյուսակը>>։ 

ՀԱՐՈՒՍՏ Ծառա 

ագահ 

աչքածակ 

ազնիվ 

ճշմարտախոս 

  

  

  

Դասարանից ընտրում ենք չորս աշակերտի/հեղինակ, 

հարուստ, ծառա, դատավոր/ և բնագիրը ներկայացնում << 

դերային խաղ>>-ի միջոցով։ 

Կատարում ենք վարժություն  

Տեքստի բայերի << ընկերները >> փակագծերի մեջ են ։ 

Կարդա‘ տեքստը, որոշի‘ր 

 << ընկերներին >> և դրանք գրի‘ր տետրում։ 

Մութ ամպերը սահում ,,,,  երկնքով։ Երկինքը մթնել ,,,, ։ 

Հնձվորները վախենում ,,,, ,  թե անձրև կգա, չեն հասցնի 

խոտը հնձել ։ Իսկ փոքրիկ Արամն ուրախանում  ,,,,  ։ Նա 

գիտեր, որ եթե անձրև գա, սունկ կաճի։ 

/էին, են, է, էր/ 

 

 

 

Ինքնուրույն աշխատանք - 5 րոպե 

 Վարողի  գործողությունների նկարագրություն, 

հրահանգներ, հարցեր 

Ուղղորդումներ 

պլանավորելու համար 

1. Ինչպե՞ս է ուսուցիչը 

հնարավորություն տալիս 

աշակերտներին ինքնուրույն 

աշխատելու: 

2. Ի՞նչ վարժություն, 

առաջադրանք  է 

պատրաստված 

աշակերտների ինքնուրույն 

աշխատանքի համար 

 

 

 

 

Կատարում ենք վարժություն  

 

Լրացրու բաց թողնված տառերը՝ է կամ ե 

,,ր, ,,ս,  չ,,ս,     ,,ն,   չ,,ն, ,,ի,   ,,ին, չ,,ին,   ,,մ,   չ,,մ 

Դասի ամփոփում- 5 րոպե 

 Վարողի  գործողությունների նկարագրություն, 

հրահանգներ, հարցեր 

Ուղղորդումներ 

պլանավորելու համար 

1. Ինչպե՞ս է կատարովւմ 

անդրադարձ կարեւոր 

դրույթներին ու դասի 

նպատակներին 

2. Ինչպես է կատարվում 

քննարկում սովորածի 

կարեւորության եւ 

հետագա 

կիրառելիության մասին 

3. Ի՞նչ անդրադարձ է 

կատարովում 

աշակերտներիի վարքին 

եւ  կատարողականին 

(գնահատում/ 

խրախուսանք), ինչպե՞ս 

է դասին հետադարձ 

կապ տրվում 

 

 

 

 

Այսպիսով աշակերտները դասի ավարտին եզրահանգում 

են , որ որքան էլ  քեզ համար դժվար լինի, եթե խոսք ես 

տալիս, պետք է կատարես։ Առածն ասում է << Երբ խոսքը քո 

բերանում է, դու՛ ես նրա տերը, իսկ բերանիցդ դուրս եկավ, 

նա՛ է քո տերը >> ։ 

Գործողություն ցույց տվող բառերին օգնող, օժանդակող, 

լրացնող բառերը կոչվում են օժանդակ բայեր։ 

Երբ օժանդակ բայերին ավելանում է չ ժխտական մասնիկը , 

նրանց ուղղագրությունը չի փոխվում։ 

ԵԶՐԱԿԱՑՈՒԹՅՈՒՆ 

 

      Այսպիսով, կատարելով  հետազոտության թեմայի շուրջ գիտամեթոդական 

ուսումնասիրություն և վերլուծություն, կարող ենք եզրակացնել` 

 Ներառումն ավելի խորը իմաստ ունի, քան կրթության և զարգացման 

առանձնահատուկ պայմանների կարիք ունեցող սանների ներկայության 

խրախուսումը։  

 Համընդհանուր ձևավորումը, ինչպես անունը հուշում է, ուսուցման 

նպաստավոր միջավայր ստեղծելն է բոլոր սաների համար։ Այն կոչված է 

բարելավելու ներառականությունը՝ մանկավարժի  վրա դնելով 

դասավանդման և ուսումնական գործընթացի կազմակերպման 

պարտականությունները։ Այս մոտեցումն արմատապես տարբերվում է այլ 

մոտեցումներից, որոնք սաների ձախողումները  պայմանավորում են նրանց 

խնդիրներով։ 

 Ուսումնառության համընդհանուր ձևավորում կիրառելիս հաճախ հաշվի 

են առնվում յուրաքանչյուր սանի կրթական կարիքները։ 

 Համընդհանուր ձևավորման կիրառման համար մանկավարժից  

պահանջվում է երկու կարևոր հանձնառություն։ Առաջինը՝ 

պարապմունքներին  պատշաճ կերպով նախապատրաստվելու համար նա 

պետք է ճանաչի  իր սաների կարիքները։ Երկրորդը՝  պետք է որոշակի 

ժամանակ հատկացնի պարապմունքի ներկայացման, երեխաներին 

արտահայտվելու հնարավորություն ընձեռելու և պարապմունքին  

ընդգրկելու բազմահնար միջոցները նախապես պլանավորելու համար։ 

/Որը, իհարկե, լրացուցիչ ժամանակի տրամադրում է պահանջում/ 

 Եվ, ի վերջո, ուսումնառության համընդհանուր ձևավորման արդյունքում 

կարող ենք նպաստել ոչ միայն բոլոր սաների ներառմանը, այլև բարձրացնել 

սաների ուսումնական մոտիվացիան՝ նպաստելով ուսման  նկատմամբ   

հետաքրքրության դրսևորմանն ու ակտիվության ձևավորմանը:            

Օգտագործված գրականության ցանկ 

1․ «Դասավանդման ժամանակակից մոտեցումներ», Ձեռնարկ ուսուցչների, 

ուսուցչի օգնականների եւ մանկավարժահոգեբանական աջակցման 

ծառայություններ մատուցող մասնագետների համար, Մանուկ Խաչատրյան, Մհեր 

Դավթյան, Երեւան, 2019թ․ 

2․  Ներառական կրթություն. Ուսումնամեթոդական ձեռնարկ. -Երևան: 2017.  

3․ Ներառական կրթության ռազմավարություններ։ Դասագիրք։ Մինեապոլիս, 

Մինեսոթա, ԱՄՆ. Մինեսոթայի համալսարան։ ՅՈՒՆԻՍԵՖ Հայաստան և 

Խ.Աբովյանի անվան հայկական պետական մանկավարժական համալսարան, 

Երևան, Հայաստան,  

 

 

 

 

 


